
Systems Thinking Approach
Системийн сэтгэлгээний аргачлал

ARC төслийн системийн газрын зураг үүсгэх 

 СИСТЕМИЙН СЭТГЭЛГЭЭНИЙ АРГАЧЛАЛ:

СИСТЕМИЙН ГАЗРЫН ЗУРАГ ҮҮСГЭХ

ARC төсөл хотуудтай хамтран ажиллах хугацаанд бид хотын захиргаа болон оршин суугчдыг зорилгодоо хүрэхэд
нь хамтран ажиллахын тулд төрөл бүрийн хэрэгслийг ашиглана. ARC төслийн хэрэглэх эхний хэрэгсэл бол
системийн газрын зураг.

Системийн сэтгэлгээ нь асуудал бүрийг давхацсан асуудлуудын үр дүн гэж үзэх байдлаар нарийн төвөгтэй орчны
талаар ойлголттой болж, асуудлуудыг цогцоор нь шийдвэрлэх арга зам юм. Системийн сэтгэлгээний олон
төрлийн аргачлал, системийн сэтгэлгээг хялбаршуулах олон арга хэрэгсэл байдаг. Эдгээр үйл ажиллагааны
зорилго нь системийг бэхжүүлэх бөгөөд энэ тохиолдолд цочролд илүү тэсвэртэй болгох юм. ARC төсөл нь хотын
өргөн хүрээтэй оролцогч талуудад тулгарч буй асуудлууддаа практик, тогтвортой шийдлүүдийг хамтран бий
болгохын тулд системийн сэтгэгч болоход нь дэмжлэг үзүүлэх дэмжих системийн сэтгэлгээний хувилбарыг
ашиглана.

АНУ-ын Олон улсын хөгжлийн агентлагаас (USAID) санхүүжүүлж байгаа Азийн Тэсвэртэй Хотууд (ARC) төсөл нь
Ази тивийн хүн амын хувьд хоёрдогч хотуудад тулгарч буй хот байгуулалтын олон талт асуудлуудыг хотын
тогтвортой өсөлтийг дэмжих, дасан зохицох чадвартай, нүүрс төрөгч багатай хотын дэд бүтцийг дэмжих, уур
амьсгалын өөрчлөлт ба байгаль орчинд ээлтэй хандлагыг нэгтгэх замаар шийдвэрлэхэд дэмжлэг үзүүлнэ.
Системийн сэтгэлгээ нь уур амьсгалын өөрчлөлтийн үед амьдрахад тохиромжтой орчныг тогтвортой байлгах
зорилгоор ARC төслийн зүгээс хот болон түүний оршин суугчидтай нягт хамтран ажиллахад гол үүрэг
гүйцэтгэдэг.

ARC төсөл болон манай түнш "Engaging Inquiry" нь системийн сэтгэлгээний талаарх ойлголтыг
сайжруулах, системийн газрын зургийг хамтран боловсруулах буюу "хамтран бүтээх"
зорилгоор  хотын оролцогч талууд болон төрийн албан хаагчдын олон талт бүлэгтэй цуврал
хэлэлцүүлэг хийнэ. ARC төсөл нь хот төлөвлөлтийн асуудлаас ихэвчлэн орхигддог энэ үйл
явцад хүмүүсийг оролцуулна. Энэхүү газрын зураг нь хот бүрийн төслийн анхны хөтөлбөрийг
боловсруулахад тусална. 

ARC төсөл нь хотын тогтолцоог бүрдүүлдэг хэтийн төлөв, онцлог чанар, бүтэц хоорондын
холбоог илэрхийлдэг тул системийн газрын зургийг үндсэн болгон ашиглана.



Азийн тэсвэртэй хотууд (ARC) нь АНУ-ын Олон улсын хөгжлийн агентлагийн санхүүжилтээр 7200АА22СА00011 дугаар бүхий хамтын ажиллагааны гэрэний дагуу 2022 оны 9-р сарын 23-ны өдрөөс эхлэн 5 жил
хэрэгжүлэх төсөл юм. ARC-ийг хэрэгжүүлэгч байгууллага JSI Research & Training Institute, Inc нь BRAC, DevTech Systems болон ICF түншүүдтэй хамтран хэрэгжүүлж байна. АНУ-ын Олон улсын хөгжлийн

агентлагаас хэрэгжүүлж буй уг үйл ажиллагаа нь Америкийн ард түмний өгөөмөр дэмжлэгийн үр дүнд боломжтой болсон. Агуулгыг ARC хариуцах бөгөөд USAID эсвэл АНУ-ын засгийн газрын үзэл бодлыг тусгах
шаардлагагүй.

ARC төслийн ажлын төлөвлөгөө боловсруулах
Дараа нь ARC төсөл оролцогч талуудыг дахин нэгтгэж, системийн
газрын зургийн хоёр үе шатанд үндэслэн багц үйл ажиллагааны
төлөвлөгөө боловсруулна. Бид систем даяар тогтвортой өөрчлөлт бий
болгохын тулд эдгээр үйл ажиллагааг ARC, хотын захиргаа болон бусад
байгууллагуудыг чиглүүлдэг ажлын төлөвлөгөөнд нэгтгэнэ.

Дахин шалгаж үзэж, шинэчлэн өөрчлөх
ARC төсөл нь бид шинэ нотлох баримт цуглуулах, ахиц
дэвшил гаргах үед ажлын төлөвлөгөөг өөрчлөх,
боловсронгуй болгохын тулд оролцогч талуудтай
тогтмол нягт хамтран ажиллана. Энэхүү тасралтгүй
санал хүсэлт нь ARC төсөл болон хотод шинэ
мэдээллийг ажилдаа тусгаж, системийн ерөнхий
нөхцөл байдалд сайн нийцэж байгаа эсэхийг
баталгаажуулах боломж олгодог.

Хэрхэн боловсруулах вэ

#AsiaResilientCities бүх
нийгмийн сүлжээгээр

Агуулгыг тодорхойлох
ARC төсөл нь тухайн хотын нийтлэг зорилгыг бий болгож,
системийн газрын зургийн эхний үе шатыг бий болгох зураг
төсөлд хотын өвөрмөц нөхцөл байдлыг баримтжуулахын тулд
хүмүүсийг нэгтгэнэ. Энэ үе шат нь бидний шийдвэрлэх гэж буй
асуудлуудын суурь болж, хотын зорилгод хүрэх замд тулгарч
буй саад бэрхшээл, боломжуудыг тодорхойлох боломж олгодог.

Зорилгодоо хүрэх хэрэгслийг тодорхойлох
Дараа нь ARC төсөл хаана өөрчлөлт хийх боломжтойг
тодорхойлохын тулд дээр дурдсан оролцогч талуудтай
хамтран ажиллана. Бид сайжруулах хамгийн их боломжтой
хэсгүүдийг тодорхойлж, системийн газрын зургийн хоёр дахь
үе шатыг боловсруулахын тулд хамтран ажиллана. Бид
эдгээрийг зорилгодоо хүрэх хэрэгслүүд гэж нэрлэдэг.

